
IPQ ONLINE:, Institut Pengurusan Kualiti (IPQ) telah menganjurkan Bengkel Pemantapan Juruaudit Kualiti 
Dalaman Akademik bagi memantapkan proses Audit Kualiti Dalaman pada tahun ini selaras dengan 
proses transisi ISO 9001:2015. Bengkel pemantapan ini telah dijalankan pada 14 Mei 2017 (Ahad) 
bertempat di Bilik Mesyuarat Eksekutif, IPQ. Bengkel ini turut memberi pendedahan kepada Juruaudit 
tentang penambahan aspek pengurusan risiko di dalam perlaksanaan proses transisi ISO 9001: 2008 
kepada ISO 9001:2015.   
  
Penceramah jemputan, Prof. Dr. Rushami Zien Yusoff dari Pusat Pengajian Pengurusan Perniagaan 
merupakan seorang yang berpengalaman luas dalam bidang pengurusan kualiti dan juga merupakan 
mantan Pengarah IPQ yang pertama. Beliau telah menyentuh tentang falsafah, objektif dan ciri-ciri yang 
perlu ada pada setiap auditor yang baik. Sesi diteruskan lagi oleh perunding yang di lantik oleh UUM iaitu 
Puan Armpon a/p I Weng, Principal Consultant dari Global Jayamaju Sdn. Bhd. Beliau juga mempunyai 
pengalaman luas di dalam bidang ISO. Beliau turut memberikan pendedahan terhadap keperluan ISO 
9001:2015 yang perlu diberikan perhatian semasa proses audit berlangsung. Selain itu, aktiviti Role Play 
turut dijalankan agar para Juruaudit dapat lebih mendalami proses audit yang akan dijalankan tidak lama 
lagi. 
  
IPQ  berharap agar proses Audit Kualiti Dalaman dan Audit SIRIM pada tahun ini akan berjalan dengan 
lancar dalam memastikan proses transisi berjaya dilaksanakan. Akhir sekali, IPQ mengucapkan jutaan 
terima kasih atas kerjasama dan komitmen yang tinggi dari juruaudit yang hadir dalam bengkel tersebut. 

